
1. Alderdi metodologikoak 
 

Gipuzkoako 906 enpresak erantzun diote inkestari, eta informazioa biltzeko prozesua bi 

fasetan egin da. Lehenengo fasean (2016ko urrian), 20 langiletik gorako 300 enpresari 

buruzko informazioa bildu zen, telefonoz egindako galde-sorta baten bidez, baina online 

erantzuteko aukera ere emanez. Bigarren fasean (2017ko irailean) telefono-bidezko CATI 

sistema erabili zen landa-lana egiteko, eta 606 enpresatara iritsi ginen. Proiektuan erabilitako 

galde-sorta txosten honi erantsita dago. 

 

Proiektuaren helburuekin eta inkesta egiteko prozesuekin bat, aintzat hartu dira tamaina 

handiko enpresak (inkesta-prozesuaren lehen fasean) nahiz 50 langiletik beherako enpresak 

(ikerketaren bigarren fasearen helmuga nagusiak). Hartara, azken laginean tamaina handiko 

enpresen kopuru esanguratsua dago. 

 

Egindako lagina, enpresa-tamainaren arabera (zenbateko absolutuak eta % b) 

 

 

 

 

 

 

 

 

 

Era berean, Gipuzkoako produkzio-sarearen adierazgarritasuna ahalik eta handiena izan 

dadin, jarduera-alor askotako enpresak hartu dira aintzat ikerketan, hala industria-alorrekoak 

nola zerbitzu-alorrekoak. 

 

Laginaren banaketa, jarduera-alorraren arabera (% b) 

Laginaren adierazgarritasuna oso handia da, inkestan sartu diren enpresen enplegua eta 

plantillaren tamaina aintzat hartuta. Izan ere, ikerketan parte hartu duten enpresek 46.000 

langile dituzte guztira, horietatik % 40 inguru emakumeak.  

 

Emakumeek zuzendaritza- eta ordezkaritza-postuetan duten presentziari dagokionez, 

inkestari erantzun dioten enpresen % 25,6tan ez dago emakume bakar bat ere halako 

lanpostuetan. Beste muturrean, kontsultan sartu diren enpresen % 6,7tan, emakumeak 

daude ardura-postu guzti-guztietan. 

 

Emakumeen ehunekoa zuzendaritza- eta ardura-postuetan 

 

 

 

 

 

 

 

 

 

 

 

Azkenik, galde-sortako Berdintasunaren inguruko pertzepzioak eta jarrerak atala aztertze 

aldera, garrantzitsua da erreparatzea galde-sortari erantzun dioten enpresa-arduradunen 

profilari. Izan ere, egindako inkesta gehien-gehienetan, enpresetako zuzendaritza-taldeak 

eman ditu erantzunak. Era berean, azpimarratzekoa da hiru inkestatik bitan, emakumeak 

arduratu direla erantzuteaz (kontsultatutako enpresen % 62,6tan).  

 

Inkestari erantzun dioten pertsonen eta enpresen profila (% b) 

2. Giza baliabideen politika eta berdintasunaren sustapena 
 

 2.1.- Kontratazio-politika 

 

Kontratazio berrien harira, inkestari erantzun dioten enpresa gehien-gehienek 

(% 78k) ez dute kontuan hartzen gizonen eta emakumeen kontratazio 

orekatua. Kontsultatu ditugun enpresen % 17,7k baizik ez du bilatzen sexuaren 

araberako oreka langile berriak kontratatzean. 

 

Tamaina handiko enpresek (% 20,6k) gehiago hartzen dute kontuan 

emakumeen eta gizonen kontratazio orekatua, tamaina txikikoek (% 17k) 

baino. Era berean, industria-enpresen artean oso ehuneko txiki batek (% 12,6k) 

bilatzen du langileen kontratazio orekatua. Hirugarren sektoreko enpresei 

dagokionez, % 21,6k egiten du ahalegin hori. 

 

Kontratazio orekatuak jarduera-alorraren eta enpresa-tamainaren arabera (% b) 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

Ildo berean, enpresen % 30 inguruk lanpostu-motaren arabera erreparatzen 

dio profil maskulinoari edo femeninoari. Kontsultatutako enpresen bi herenek 

(% 69,9k), ordea, ez du sexua aintzat hartzen kontratazio berrien bidez 

lanpostuak betetzeko. 

Kontratazioen profila (% b) 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

Industria-alorreko enpresek eta enpresa handienek (50 langile baino 

gehiagokoek) erreparatzen diote gutxien sexuari kontratazio berrien bidez 

estaliko diren lanpostuetarako. 

 

Kontratazioen profila, jarduera-alorraren eta enpresa-tamainaren arabera (% b) 

 2.2.- Barne-sustapena enpresan 

 

Ez dirudi enpresen barne-sustapenerako politikek emakumeak 

diskriminatzen dituztenik. Horixe dio, behintzat, enpresa-arduradunen % 72k. 

Beraien esanetan, euren enpresetan antzeko ehunekoan sustatzen dituzte 

emakumeak eta gizonak.  

Halere, ikerketaren bigarren fasean lortutako erantzunetan oinarrituz, agerian 

gelditzen da enpresen gutxiengoak (% 32k) duela sustapen-prozesuak 

burutzeko balorazio-sistema objektiboa. Horrek esan nahi du irizpide 

subjektiboen arabera ezartzen dela kontratazioen oreka. 

Iturria: Enpresentzako inkesta. Etorkizuna Eraikiz 

 

Enpresen profilaren arabera, desberdintasunak antzematen dira sustatzeko 

aukerari eta enpresaren barnean sustatzeko balorazio-sistema objektiboei 

dagokienez. 

 

• Tamaina handiko enpresek hein handiagoan sustatzen dituzte emakumeak 

eta gizonak antzeko ehunekoan, enpresa txikiek baino (% 84,2 enpresa 

handietan eta % 69,6 enpresa txikietan). 

 

Plantillaren sustapena, jarduera-alorraren eta enpresa-tamainaren arabera (% b) 

Iturria: Enpresentzako inkesta. Etorkizuna Eraikiz 

 

• Tamaina handieneko enpresek hein handiagoan erabiltzen dituzte 

balorazio-sistema objektiboak, enpresa txikiek baino (% 46,8k eta 

% 31,1ek, hurrenez hurren). Era berean, hirugarren sektoreko enpresek 

(% 36,7k) hein handiagoan erabiltzen dituzte balorazio-sistema objektiboak 

industria-alorrekoek (% 31,3k) baino.  

Enpresak badu sustapenerako balorazio-sistema objektiborik? (% b) 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Oharra: Ikerketaren 2. fasean inkestatu diren enpresen erantzunak 

 erabili dira informazio horren oinarritzat. 

 

 2.3.- Baimenak eta eszedentziak eskuratzeko aukera 

 

Enpresen erdiek baino gehiagok eman dute aitatasun (% 54,8) edo 

amatasun (% 56) baimenen bat azken bi urteetan.  

 

 

 

 

 

 

 

 

 

 

 
 

Iturria: Enpresentzako inkesta. Etorkizuna Eraikiz 
 

Azken bi urteotan halako baimenen bat eskuratu duten langileen ehunekoa 

nabarmen handiagoa da 50 langiletik gorako enpresetan. 

Aitatasun-baimena eman duten enpresak, jarduera-alorraren eta enpresa-
tamainaren arabera (% b) 

 

GUZTIRA Industria Zerbitzuak 
50 langile 

eta 
gutxiago 

50 langile 
baino 

gehiago 

Inor ere ez 44,4 29,7 55,8 50,9 14,5 

% 0 – % 10 46,4 59,2 36,3 40,8 71,5 

% 11 – % 30  7,6 10,1 5,7 7,2 9,7 

% 30 baino gehiago 0,8 0,5 1 0,5 1,8 

ED/EDE 0,9 0,5 1,2 0,5 2,4 

Iturria: Enpresentzako inkesta. Etorkizuna Eraikiz 

 

Azken bi urteotan amatasun-baimena hartu duten langileak, jarduera-alorraren eta 
enpresa-tamainaren arabera (% b) 

Iturria: Enpresentzako inkesta. Etorkizuna Eraikiz 

inkestatutako enpresen % 23tan emakume langileren batek eskatu du senideak 

Iturria: Enpresentzako inkesta. Etorkizuna Eraikiz 

Oharra: Ikerketaren 2. fasean inkestatu diren enpresen erantzunak 

 erabili dira informazio horren oinarritzat. 

Azkenik, enpresa gehienetan (inkestatutakoen % 52,6tan) halako baimenak 

eskatu dituzten langileak ordezkatzeko beste norbait kontratatu dute, eta ez dago 

ia alderik enpresaren tamainari dagokionean. Aitzitik, lau enpresatik batean 

(% 24,7tan) ez dute inor kontratatu halako baimena hartu duen langilea 

ordezkatzeko. 

 

Zerbitzu-alorreko enpresek gehiagotan egiten dituzte ordezkapenak, industria 

alorrekoek baino (% 65,8k eta % 43,8k hurrenez hurren).  

 

Ordezkatu egiten da seme-alabak eta senideak zaintzeko baimena edo eszedentzia 

hartu duen langilea? (% b) 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

3.  Lan-bizitza eta familia bateragarri egiteko eta berdintasuna 

sustatzeko neurriak enpresan 
 

 3.1.- Berdintasun-planak eta sexu-jazarpenaren aurkako protokoloak 

 

Inkestatutako enpresen % 14,5ek berdintasun-planak ditu. Ehuneko hori 

askoz ere handiagoa da 50 langiletik gorako enpresetan (% 33,3tan), 

txikiagoetan baino (% 10etan baino ez). 

 

Emakume eta gizonen berdintasunerako planak, jarduera-alorraren eta enpresa-

tamainaren arabera (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

Jarduera-alorrari erreparatuz gero, hirugarren sektoreko enpresek (% 18,1ek) 

hein handiagoan dituzte berdintasun-planak, industria-alorrekoek (% 9,8k) 

baino. 

 

Emakume eta gizonen berdintasunerako planak, jarduera-alorraren eta enpresa-

tamainaren arabera (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Sexu-jazarpenaren aurka aritzeko protokoloa gehixeagotan ikusten da: 

enpresen % 21ek du halakorik. Berdintasun-planekin gertatu bezala, 50 

langiletik gorako enpresen ehuneko handiagoak du sexu-jazarpenaren 

kontrako protokoloa, tamaina txikiagoko enpresen aldean.  

 

Sexu-jazarpen kasuetan aritzeko protokoloak (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Izan ere, 50 langile baino gehiago dituzten enpresa gehienek (% 47,3k) diote 

halako protokoloa dutela. Tamaina txikiagoko enpresetan, berriz, ehuneko hori 

askoz ere txikiagoa da: % 15,8k erantzun du baietz.  

 

Jarduera-alorrari begiratuz gero, zerbitzu-sektoreko enpresek (% 27,7k) hein 

handiagoan dute halako protokoloa, industria-alorrekoen aldean (% 12,3k). 

 

Sexu-jazarpenen kasuetan aritzeko protokoloak, jarduera-alorraren eta enpresa-

tamainaren arabera (% b) 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 3.2.- Lan-bizitza eta familia bateragarri egiteko neurriak erabiltzeko 

aukera 

 

a. Ordutegia malgutzeko politikak eta neurriak  

 

Inkestari erantzun dioten enpresa gehienetan ez dute ordutegi-malgutasuna 

erabiltzen, sartzeko eta irteteko ordutegi malguari dagokionez izan ezik. 

Izan ere, enpresen % 75ek erabiltzen du sartzeko eta irteteko ordutegi malgua. 

 

Asmo horretarako bestelako neurri batzuk dira lanaldi konprimitua, udako 

lanaldi trinkoa edota bazkaltzeko denbora murriztea. Gutxi gorabehera 

enpresen erdiek erabiltzen dituzte.  

 

«Zer neurritan erabil dezake plantilla osoak lanaldi-malgutasuna» adierazleari 

erreparatuz, hauxe ikusiko dugu: 

• Enpresen % 31k sartzeko eta irteteko ordutegi malgua baimentzen du. 

• Enpresen %25ek baizik ez dio uzten plantilla osoari lanaldi konprimitua 

erabiltzeko aukera. 

• Enpresen % 30ek plantilla osoari baimentzen dio udako lanaldi trinkoa. 

• Enpresen % 19,3k bazkaltzeko denbora murrizteko aukera ematen du. 

 

Ordutegietan eta lanaldietan malgutasuna ahalbidetzen duten enpresak (% b) 

Nolanahi ere, enpresa gehienek (% 75,5ek) diote ahalegina egiten dutela 

laneko ohiko ordutegitik kanpo bilerarik ez egiteko. Are gehiago, enpresen 

% 54k «argi itzalien politika» delakoa erabiltzen du, langileak etxeratzera 

bultzatzeko ohiko lanaldia amaitzen denean. 

 

 

Lanaldia mugatzeko politikak erabiltzen dituzten enpresak (% b) 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 
 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Ohiko lanalditik kanpoko bilerak eta jarduerak 
saihesten dituzte     
Bai 74,8 76 73,4 84,8 

Ez 20,9 21 23 12,1 

ED/EDE 4,3 3 3,7 3 

Argi itzalien politika (langileak etxera joatera 
bultzatzen ditu enpresak, lanaldia amaitzen 
denean)     
Bai 51,4 57,2 56,2 47,9 

Ez 42,3 38,1 38 48,5 

ED/EDE 6,3 4,7 5,8 3,6 

Iturria: Enpresentzako inkesta. Etorkizuna Eraikiz 

 

b. Eszedentziak eta baimenak 

 

Enpresen erdietan baino gehiagotan (% 52tan) langile guztiek erabil 

ditzakete eszedentzia pertsonalak. Gainerako enpresetan, berriz, 

plantillaren zati batek baizik ezin ditu erabili. 

 

Halere, enpresa gutxik ahalbidetzen dute legez agindutakoaz harago doan 

amatasun- edo aitatasun-baimenaldia erabiltzea. Plantilla osoak halakorik 

erabiltzeko aukerari erreparatuz gero, enpresen % 20k baino ez. 

Eszedentziak eta baimenak erabiltzeko neurriak (% b) 

 

 

 

 

 

 

 

 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

c. Lan-bizitza eta familia bateragarri egiteko beste neurri batzuk 

Lan-bizitza eta familia bateragarri egiteko beste neurri batzuen erabilera-maila 

aztertuz gero, orotariko egoerak ikus daitezke: 

 

• Enpresa gehienetan erabiltzen dira ohiko neurriak, lan-prozesuen 

antolakuntzan eragin txikiena dutenak. Adibidez, oporraldia zehazteko 

malgutasuna (% 61ek erabiltzen du) edota, aparteko kasuetan, familia-

larrialdi batengatik lanpostua uzteko aukera (% 91,5ek). 

 

• Aitzitik, lanaldi partziala edo lanaldi murriztua erabiltzeko aukera 

langile-talde jakin batera mugatzen da enpresa gehienetan. Izan ere, 

enpresen % 37,3k eta % 42,7k ahalbidetzen dute, hurrenez hurren, lanaldi 

partziala eta lanaldi murriztua plantilla osoarentzat. 

Garrantzi handiagoko beste neurri batzuk, hala nola etxetik lan egiteko 

aukera, askoz ere gutxiagotan erabiltzen dira: hamar enpresatik zortzik ez du 

lan-mota hori kontuan hartzen langile-profil batentzat ere. 

 

Malgutasun-neurriak lanaldian eta lanpostuan (% b) 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Prestakuntza-prozesuei dagokienez, enpresa gehienetan bertatik bertarako 

modalitateak garrantzi handia du oraindik ere (modalitate hori erabiltzen du 

% 50ek). Onlineko modalitateari edo erdipresentzialari dagokienez, oso erabilera-

maila apalak dituzte. 

 

Langileen prestakuntza-mota: zer prestakuntza-mota erabiltzen du enpresak? (% b) 

 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

 3.3.-  Langileentzako zerbitzu-eskaintza, lan-bizitza eta familia 

bateragarri egiten laguntzeko 

 

Azkenik, oso-oso gutxitan ikusten da lan-bizitza eta familia bateragarri 

egiteko zerbitzu- edo prestazioak eskaintzea enpresak langileei. Ia enpresa 

batek ere ez du haurtzaindegirik eta ia batek ere ez du laguntzarik edo 

prestaziorik ematen haurtzaindegiak edo senideak zaintzeko bestelako 

baliabideak ordaintzeko.  

 

Lan-bizitza eta familia bateragarri egiten laguntzeko zerbitzuak eta prestazioak 

langileentzat (% b) 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Berdintasun-plana duten enpresak 
Vs 

Halakorik ez duten enpresak 
 

Baieztatu egin da berdintasun-plana duten enpresek askoz ere profil proaktiboagoa dutela lan-
bizitza eta familia bateragarri egiteko neurriei dagokienez ere. Dena dela, berdintasun-plana duten 
enpresen artean ere, oraindik bide luzea egin beharra dago lan-bizitza eta familia bateragarri egiteko 
neurriak enpresa gehienetan erabiltzen hasi arte. 

 
Adibidez, berdintasun-plana duten enpresen % 37,4k adierazi du emakumeen eta gizonen 
kontratazio orekatua egiten duela. Berdintasun-planik ez dutenen artean, berriz, % 14k baizik ez 
du egiten. Sexuaren araberako sustapen orekatuaren ikuspegia objektibatu eta formalizatzeari 
dagokionez ere, ikus daiteke berdintasun-plana duten enpresen % 54k duela sustapen-sistema 
objektiboa; berdintasun-planik ez duten enpresen bikoitza (% 29). 

 
Aitzitik, ez dago alde handirik gizonak eta emakumeak berdin sustatzen dituztela dioten enpresei 
dagokionez: berdintasun-plana duten enpresen % 77,9 eta halako planik ez dutenen % 71,5.  

 
Berdintasun-plana duten eta ez dutenen enpresen arteko aldeak aztertzeko beste aldagai interesgarri 
bat hauxe da: lehenengoetan telelanak ezarpen-maila handiagoa duela. Hala, berdintasun-plana 
duten enpresen % 30,5etan behintzat pertsona bat dago lan-sistema hori erabiltzen, berdintasun-planik 
ez duten enpresen bikoitza.  

 
Beste adierazle batzuei erreparatuz gero, ez da alde handirik ikusten; adibidez, hala nola 
eszedentzietan edota baimenak eta lanaldi murriztua eskuratzeko aukeran; izan ere, enpresa guztietan 
erabilera-maila altua dute. 

 

Berdintasun plana duten enpresak vs berdintasun-planik ez duten enpresak 

 

 

 

 

 

 

 

 

 

 

 

 

 

 

 

 

                   *Oharra: ikerketaren bigarren faseko enpresetan bildutako datuak dira 

4.  Berdintasunaren eta lan-bizitza eta familia bateragarri egitearen 

inguruko pertzepzioak eta jarrerak 
 

 4.1.- Aukera-berdintasunak enpresentzat duen garrantzia 

 

Kontsultatutako enpresen arduradun gehienek azpimarratu dute aukera-

berdintasuna oso garrantzitsua dela: enpresen % 60,2k adierazi du hori. 

Hiru enpresatik batek, ordea (% 34,9k) uste du ez dela intereseko gaia. 

 

Aukera berdintasuna. Ondorengo baieztapenekiko adostasun-maila: (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

50 langile baino gehiago dituzten enpresek garrantzi handiagoa ematen dio 

aukera-berdintasunari, enpresarako intereseko gaia delakoan (arduradunen 

% 75,2k esan du hori).  

 

Berdintasuna gai propiotzat eta interesekotzat hartzeko joera handiagoa dute 

hirugarren sektoreko enpresek (% 63,5ek), industria-alorrekoek baino (% 55,9k). 

 

Zuzendari gehienek uste dute berdintasunaren gaia oraindik ere gainditu 

gabe dagoela. Horixe adierazi du inkestari erantzun dioten pertsonen 

% 81ek. 

Ondorengo adierazpenekiko adostasun-maila, jarduera-alorraren arabera eta 

enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Intereseko gaia eta ardura-iturria da 
enpresarentzat     
Bai 55,9 63,5 56,8 75,2 

Ez 37,5 32,8 38,1 20,6 

ED/EDE 6,5 3,7 5,1 4,2 

Gizarte- eta politika-kontua da, eta ez die 
enpresei eragiten     
Bai 19,1 14,1 16,9 13,9 

Ez 73,6 80,6 76,8 80,6 

ED/EDE 7,3 5,3 6,3 5,4 

Gai hori gaindituta dago, berdintasuna 
dagoeneko lortuta dago eta     
Bai 13,1 13,6 13,1 14,5 

Ez 81,9 80,2 80,9 80,6 

ED/EDE 5,1 6,3 6 4,8 

Iturria: Enpresentzako inkesta. Etorkizuna Eraikiz 

 
 
 

4.2.- Berdintasun-politiken eragina giza baliabideen kudeaketan  

 
Plantilla orekatuagoen ondorio positiboak 

Galdekatu ditugun hiru arduradunetik bik diote sexuaren arabera 

orekatutako plantilla edukitzea positiboa dela enpresarentzat (horixe esan 

du % 59,9k) eta haren irudiarentzat (% 61,3k).  

 

Iritzi horrekin bat datoz inkestatu ditugun enpresa gehienetako 

arduradunak, enpresaren tamaina eta jarduera-alorra edozein izanik ere. 

 

Plantilla orekatuak. Ondorengo baieztapenekiko adostasun-maila (% b) 

 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Plantilla orekatuak. Ondorengo baieztapenekiko adostasun-maila (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Sexuaren arabera orekatutako plantillak 
hobeak dira, aniztasuna positiboa da eta     
Bai 55,4 63,5 59,2 63 

Ez 31 25,5 27,7 29,1 

ED/EDE 13,6 11,0 13,1 7,8 

Sexuaren arabera orekatutako plantillak 
enpresaren irudia hobetzen du     
Bai 57,4 64,2 60,3 65,5 

Ez 30,7 24 27,6 24,2 

ED/EDE 11,9 11,8 12,1 10,3 

Sexuaren arabera orekatutako plantillak ez 
dakarkio onurarik (onura materialik edo 
immaterialik) enpresari     
Bai 35,3 39,5 39,7 28,5 

Ez 50,1 45 45,4 55,2 

ED/EDE 10,1 15,1 14,8 16,4 

Iturria: Enpresentzako inkesta. Etorkizuna Eraikiz 

 

Zuzendaritza-taldeak eta lidergo-estiloak 

Kontsultatutako enpresetako arduradun gehienen ustez (% 78ren ustez), 

sexua ez da zuzendaritza-taldeen funtzionamenduan eragiten duen aldagai 

garrantzitsua. Hartara, % 84,3ren ustez emakumeak dauden zuzendaritza-

taldeak ez dira gizonezkoak daudenak baino gatazkatsuagoak. 

 

Are gehiago, beraien esanetan, zuzendaritza-taldean emakumeak egotea 

positiboa da enpresaren funtzionamendurako eta kudeaketarako, 

aniztasunari esker hobetu egiten dira eta. Horixe adierazi du galdekatutako 

zuzendarien % 52,1ek. 

 

Zuzendaritza-taldeak. Ondorengo baieztapenekiko adostasun-maila (% b) 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Iritzi hori nagusitzen da enpresa guztietan, berdin dio zein den beraien profila eta 

tamaina, ondorengo laburpen-taulan ikus daitekeen bezala. 

Zuzendaritza-taldeak. Ondorengo adierazpenekiko adostasun-maila, jarduera-

alorraren eta enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Emakumeak dauden zuzendaritza-taldeak 
hobeak dira, aniztasuna positiboa da eta     
Bai 48,9 54,6 50,7 58,2 

Ez 37,8 33,2 35,7 33,3 

ED/EDE 13,4 12,2 13,6 8,4 

Emakumeak dauden zuzendaritza-taldeak 
gatazkatsuagoak izan daitezke     
Bai 5,3 9 7,6 6,7 

Ez 85,4 83,5 83,9 86,1 

ED/EDE 9,3 7,5 8,5 7,2 

Sexua ez da aldagai garrantzitsua 
zuzendaritza-taldearen funtzionamendu 
onerako     
Bai 79,6 77,2 78 79,4 

Ez 14,4 17,1 16,4 13,9 

ED/EDE 6,1 5,7 5,7 6,6 

Iturria: Enpresentzako inkesta. Etorkizuna Eraikiz 

 

 

Galdekatutako pertsona gehienen ustez (% 54,6ren ustez), ez dago 

desberdintasunik emakumeen eta gizonen lidergo-estiloetan. Are adostasun 

handiagoa dago esatean ez dagoela desberdintasun handirik emakumeen eta 

gizonen lidergo-gaitasunean (% 84,3k esan du hori).  

 

Lidergo-estiloak: ondorengo baieztapenekiko adostasun-maila (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

 

Kasu batean nahiz bestean, ez da alde handirik antzematen enpresen 

tamainaren edo sektorearen arabera. Hartara, argi eta garbi nagusitzen da 

emakumeek eta gizonek antzeko lidergo-gaitasuna dutelako pertzepzioa. 

Lidergo-estiloak: ondorengo adierazpenekiko adostasun-maila, jarduera-alorraren 

eta enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Ez dago desberdintasunik emakumeen 
eta gizonen lidergo-estiloen artean     
Bai 55,4 54 55,8 49,1 

Ez 33,8 37,5 34,5 42,4 

ED/EDE 10,9 8,5 9,7 8,5 

Emakumeek eta gizonek antzeko 
lidergo-gaitasuna dute     
Bai 86,6 82,5 83,9 86,1 

Ez 8,6 12,2 10,8 9,7 

ED/EDE 4,8 5,3 5,3 4,2 

Iturria: Enpresentzako inkesta. Etorkizuna Eraikiz 

 

 

 4.3.- Lan-bizitza eta familia bateragarri egiteko bidea enpresetan: 

galdekatutako enpresetako arduradunen balorazioa 

 

a. Lan-bizitza eta familia bateragarri egitearen helburuak 

Enpresetako arduradunak bat datoz, argi eta garbi, laneko eta etxeko 

bizitzak bateragarri egitea pertsona guzti-guztien eskubidea dela, eta ez 

soilik seme-alabak dituztenena. 

 

Horiek horrela, inkestatutako pertsonen % 80ren ustez, laneko bizitza, etxeko 

bizitza eta bizitza pertsonala uztartzea da prozesu horren helburua. Ikuspegi 

hori nagusitzen da jarduera-alor guztietan eta enpresa-tamaina guztietan. 

 

Laneko eta etxeko bizitza bateragarri egitearen helburua (% b) 

 

 

 

 

 

 

Iturria: Enpresentzako inkesta. Etorkizuna Eraikiz 

Lan-bizitza eta familia bateragarri egitearen inguruko pertzepzioa, jarduera-

alorraren eta enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Senideak (seme-alabak, adineko 
senideak…) dituztenek lan-bizitza eta 
familia bateragarri egiteko aukera izatea  

15,4 17,3 15,7 20 

Edozein pertsonak bizitza pertsonala, 
familiakoa eta lanekoa bateragarri egiteko 
aukera izatea 

79,8 80 80,9 75,2 

Emakumeek enpresako lana eta familia-
ardurak bateragarri egiteko aukera izatea 

2,5 1,8 2,3 1,2 

ED/EDE 2,3 1 1,1 3,6 

Iturria: Enpresentzako inkesta. Etorkizuna Eraikiz 

 

 

b. Gai pribatua ala publikoa: administrazioen eginkizuna 

Oso kontzientzia-maila handia dago lan-bizitza eta familia bateragarri 

egitearen inguruan. Gehienen ustez, laneko eta etxeko bizitzak bateragarri 

egitea guztion kontua da. Horixe adierazi du inkestari erantzun dioten enpresa-

arduradunen % 77,3k, enpresa-profila edozein izanik ere. 

 

Eztabaidagaia da, ordea, lan-bizitza eta familia bateragarri egiteko 

helburuaren ardura pribatua ala publikoa den; eztabaidagaia da, halaber, 

enpresek eta administrazioek alor horretan duten eginkizuna.  

 

Nolanahi ere, enpresetako arduradun gehienen ustean, laneko eta etxeko 

bizitzak bateragarri egiteko jarduna eremu pribatuaz harago dago. 

• Kontsultatutako pertsonen gehiengo handiak (% 90ek) uste du gai horrek 

pertsonaren bizitza pribatua gainditzen duela, eta % 9,5ek erantzun du 

bizitza pribatuan kokatutako gaia dela. 

• Era berean, inkestatutako pertsonen % 55,6k adierazi du gai pribatua izan 

arren, enpresek ere kontuan hartu beharko luketela. 

 

Lan-bizitza eta familia bateragarri egiteari buruzko pentsaera (erantzun anitzeko 

galdera) 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

Lan-bizitza eta familia bateragarri egiteari buruzko pentsaera, jarduera-alorraren 

eta enpresa-tamainaren arabera (erantzun anitzeko galdera) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Pertsonen bizitza pribatuaren eremukoa da  9,1 9,8 10,1 6,7 

Pertsonen bizitza pribatuaren esparruan 
dago, baina enpresek kontuan hartu behar 
dute 

58,9 53 54,3 61,2 

Herri-administrazioak landu beharreko kontua 
da 

44,1 42,8 43,5 43 

Gizarte-gaia da eta guztioi eragiten digu 75,8 78,4 77,8 74,5 

Iturria: Enpresentzako inkesta. Etorkizuna Eraikiz 

 

Hala, azpimarratzekoa da ehuneko handi batek ez dakiela zer eginkizun 

duten herri-erakundeek lan-bizitza eta familia bateragarri egitearen 

esparruan. % 43,3k adierazi du ez dakiela, eta are jende gutxiagok (% 37k), 

baldin eta 50 langile baino gutxiagoko enpresetara mugatuz gero.  

 

50 langiletik gorako enpresetan (ezagutza-maila handiagoa dutenetan), 

% 42,4k ondo baloratzen du administrazioaren lana. Kopuru txikiagoa da 

(% 30,6) 50 langiletik beherako enpresetan. 

 

Herri-erakundeek lan-bizitza eta familia bateragarri egiteko zereginean egiten duen 

jardunaren balorazioa (% b) 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Herri-erakundeek lan-bizitza eta familia bateragarri egiteko zereginean egiten duen 

jardunaren balorazioa, jarduera-alorraren eta enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Oso ona 1,5 1,2 0,9 3 

Ona 31,2 31,8 29,7 39,4 

Txarra 16,4 17,7 17,3 16,4 

Oso txarra 45,8 41,3 44,7 37 

ED/EDE 5,1 8,1 7,3 6,2 

Iturria: Enpresentzako inkesta. Etorkizuna Eraikiz 

 4.4.-  Lan-bizitza eta familia bateragarri egiteko neurriak: kostua ala 

inbertsioa? 

 

Inkestari erantzun dioten enpresen % 40,9k dagoeneko ezarri ditu lan-

bizitza eta familia bateragarri egiteko neurriak. % 63 ere badira, 50 langiletik 

gorako enpresetan. 

 

Lan-bizitza eta familia bateragarri egiteko neurrien beharrezkotasuna (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Tamaina txikieneko enpresek uste dute, hein handienean (% 42,2) ez dutela 

halako neurririk ezartzeko premiarik. Enpresen %16,2k erantzun du, berriz, 

halako beharrizanei erantzuteko neurriak diseinatzen ari direla, oraindik ezarri 

gabe dituzten arren. 

 

Lan-bizitza eta familia bateragarri egiteko neurrien beharra, jarduera-alorraren eta 

enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Gaur egun ez dugu horren  beharrik 40,8 36,3 42,4 19,4 

Beharra aintzat hartu dugu, baina ez dugu 
neurririk ezarri 

18,4 13 15,8 13,3 

Beharra aintzat hartu eta neurriak ezarri dira 36 44,8 36,1 63 

ED/EDE 4,8 5,9 5,7 4,2 

Iturria: Enpresentzako inkesta. Etorkizuna Eraikiz 

 

 

Era berean, orotariko balorazioak daude lan-bizitza eta familia bateragarri 

egiteko neurriak inbertsioa edo kostua den erabakitzean. 

• % 16k dio kostu ekonomiko erantsia dakarkiela enpresei, eta % 29,4k, 

berriz, kostua izan daitekeela, ezartzen diren neurrien arabera. 

• Aitzitik, enpresako arduradunen % 47,8ren ustez, halako neurriak 

finantzatzea onuragarria da: % 31k dio etorkizunerako inbertsioa dela, eta 

% 16,8k ez dakarkiela kosturik enpresei. 

Neurrien kostuari buruzko pertzepzioa (% b) 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Enpresen profilaren arabera, enpresa handienetako arduradunek hein 

handiagoan uste dute (% 41,8k) halako neurriak etorkizunerako inbertsioa direla 

enpresentzat, 50 enplegatutik beherako enpresetakoek baino (% 28,5ek uste du 

hori).  

 

Neurrien kostuari buruzko pertzepzioa, jarduera-alorraren eta enpresa-tamainaren 

arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Kostu ekonomiko erantsia dakarkie enpresei 15,9 16,1 16,5 13,9 

Kostu ekonomikoa izango dira, ezartzen diren 
neurrien arabera 

30,2 28,7 29,9 27,3 

Etorkizunerako inbertsioa da 30,2 31,6 28,5 41,8 

Ez dakarte kostu ekonomikorik 15,9 17,5 17,7 12,7 

ED/EDE 7,8 6,1 7,4 4,2 

Iturria: Enpresentzako inkesta. Etorkizuna Eraikiz 

 

 

Inkestari erantzun dioten enpresek egokientzat aukeratutako neurriak 

hauek dira, ordenan: ordutegi-malgutasunari lotutakoak (enpresen % 70,4k 

aipatu ditu) eta lanaldi malgutasunari lotutakoak (% 52k). Askoz ere 

onarpen-maila apalagoa du telelana ezartzeko aukerak (%12,8k esan du) 

edota haurtzaindegi-zerbitzua ezartzekoak (% 7,9k).  

 

Lan-bizitza eta familia bateragarri egiteko ezarri beharreko neurriak (% b) 

 

 

 

 

 

 

 

Iturria: Enpresentzako inkesta. Etorkizuna Eraikiz 

Nabarmentzekoa da 50 langile baino gehiagoko enpresek halako neurriak 

ezartzeko joera handiagoa dutela: telelana ezartzeko aukera baliagarritzat jo 

du halako enpresen % 20,6k eta haurtzaindegi-zerbitzua ezartzearen prest 

agertu da halako enpresen % 12,7. 

 

Lan-bizitza eta familia bateragarri egiteko neurriak ezartzeko aukera, jarduera-

alorraren eta enpresa-tamainaren arabera (% b) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Ordutegi-malgutasuna 75,1 66,8 70,3 70,9 

Lanaldi-malgutasuna 48,1 55 52,2 50,9 

Telelana 11,3 13,9 10,9 20,6 

Haurtzaindegi-zerbitzua eta antzekoak 6,3 9,2 6,8 12,7 

Iturria: Enpresentzako inkesta. Etorkizuna Eraikiz 

 

Azkenean, lan-bizitza eta familia bateragarri egiteko neurriak ezartzeko 

zailtasunen harira, argi eta garbi nabarmentzen da antolamendu-ereduari 

lotutako faktorea eta halako neurriek lan-antolamenduan izango luketen 

ondorioa. Horixe adierazi dute hamar enpresatik zazpik. Zailtasun hori 

nagusitu da jarduera-alor guztietan eta enpresa-tamaina guztietan.  

 

Lan-bizitza eta familia bateragarri egiteko neurriak ezartzeko zailtasun nagusiak 

(erantzun anitzeko galdera) 

 

 

 

 

 

 

 

 

 

 

 

Iturria: Enpresentzako inkesta. Etorkizuna Eraikiz 

 

Bost enpresatik bakar batek aipatu ditu faktore ekonomikoak. Enpresen 

16,7k, berriz, giza baliabideen ezintasuna aipatu du. Gainerako faktoreei 

dagokienez, enpresa gutxik aipatu dituzte. 

Lan-bizitza eta familia bateragarri egiteko neurriak ezartzeko zailtasun nagusiak, 

jarduera-alorraren eta enpresa-tamainaren arabera (erantzun anitzeko galdera) 

 

Industria Zerbitzuak 
50 langile 

eta 
gutxiago 

50 langile 
baino 

gehiago 

Antolamenduari lotutakoak: lan-antolamenduan 
eragingo luketen zailtasunak 69 71,5 68,5 78,8 

Arazo ekonomikoak: dirua ordaintzea eskatzen 
dute 21,9 29,1 27,2 20,6 

Langileen motibaziorik eta inplikaziorik eza 6,5 5,9 6,4 5,5 

Alor horretako informaziorik eza 8,3 7,5 8,1 6,7 

Giza baliabiderik eza 17,9 15,7 18 10,9 

Langileen arteko konparaziozko bidegabekeria 16,9 15,9 15,5 20 

Ez luke zailtasunik edukiko 9,1 11 11,1 6,1 

Iturria: Enpresentzako inkesta. Etorkizuna Eraikiz 

 

Enpresa-arduradun emakumeen pertzepzioa  
vs  

Enpresa-arduradun gizonen pertzepzioa 
 
Emaitzak zeharka ere aztertu ditugu, kontsultatutako pertsonen sexuaren arabera. Hauxe da 
ondorio nagusia: ez dago alde handirik planteatutako adierazle eta aldagai gehienetan. 
 
Dena dela, adierazle batzuetan badira alde txiki batzuk, inkestatutako emakumeen eta 
beraiek lan egiten duten enpresen sentsibilizazio handiagoa azaleratzen dutenak. 
 
Batean nahiz bestean gutxiengoa den arren, gizon arduradunen artean gehiagok (% 16,2k) uste 
dute gai hori gaindituta dagoela, emakumeen artean baino (% 11,6k). 
 
Era berean, enpresetako emakume arduradunen ehuneko handixeagoak uste du, gizonen aldean, 
lan-bizitza eta familia bateragarri egiteko neurriak etorkizunerako inbertsioa direla (emakumeen 
% 31,9k eta gizonen % 29,5ek) eta Administrazioak egungo egoera hobetzeko lan egin beharko 
lukeela (emakumeen % 35,9k eta gizonen % 39,2k). 
 

Enpresa-arduradun emakumeen balorazio eta iritziak vs Enpresa-arduradun gizonenak 

5. Ondorioak 
 

Berdintasuna Gipuzkoako enpresen sustapen- eta hautapen-politiketan.  

• Inkestari erantzun dioten lau enpresatik hiruk ez dute emakumeen eta gizonen 

kontratazio orekatua kontuan hartzen hautapen-prozesuetan. Hartara, % 17,7k 

baizik ez du bilatzen sexuaren araberako oreka, langile berriak kontratatzean. 

 

• Dinamika positiboago batean, ez dirudi emakumeen aurretik gizonak 

lehenesten dituzten sustapen-politikak ezartzen dituztenik kontsultatutako 

enpresek. Horixe dio, behintzat, enpresa-arduradunen % 72k. Beraien esanetan, 

antzeko ehunekoan sustatzen dituzte emakumeak eta gizonak euren enpresetan.  

 

• Halere, arduradunen pertzepzio horretatik harago, badirudi balorazio-sistema 

objektiboak ezartzeko lan egin beharko dela, sustapen orekatua izango dela 

bermatze aldera. Izan ere, enpresen gutxiengoak (% 32k) du balorazio-sistema 

objektiboren bat sustapen-prozesuetan. Datu horrek arduradunen balorazioa 

erlatibizatu egiten du. 

 

 

Ordezkapenen politika eta baimenak eta eszedentziak eskuratzea 

• Azken bi urteotan, amatasun- eta aitatasun-baimenak dezente erabili dira 

kontsultatutako enpresetan (enpresen erdiek eman dituzte). Halere, enpresa gutxik 

ahalbidetzen dute legez agindutakoaz harago doan amatasun- edo aitatasun-

baimenaldia. 

 

• Emakumeek hartzen dituzte, batez ere, senideak (eta ez soilik seme-alabak) 

zaintzeko baimenak. Kontsultatutako enpresen % 23tan emakumeren batek 

eskuratu du halako baimenen bat; baimena hartu duten gizonei erreparatuta, berriz, 

enpresen % 9,7tan baino ez. 

 

 

Berdintasun-planen eta sexu-jazarpenaren aurreko protokoloen presentzia txikia 

 

• Inkestatutako enpresen % 14,5ek berdintasun-planak ditu. Berdintasun-planak 

dituzten enpresen ehunekoa askoz ere handiagoa da 50 langiletik gorako 

enpresetan (% 33,3k du halakorik) enpresa txikiagoetan baino (% 10ek baino 

ez). 

• Era berean, azpimarratu egin behar da plan horien garrantzia jarri duela agerian 

ikerketak. Izan ere, berdintasun-plana duten enpresek lan-bizitza eta familia 

uztartzeko neurrien aldeko jarrera handiagoa dute. 

 

• Sexu-jazarpenaren aurrean jarduteko protokoloei dagokienez, inkestari 

erantzun dioten bost enpresatik batek ditu halakoak. 50 langiletik gorako 

enpresetan % 47,3 dira, 50 langiletik beherako enpresetan (% 15,1) baino hiru aldiz 

gehiago. 

 

Lanaldi-malgutasunari eta lan-ordutegiari lotutako neurriak areago ezartzeko beharra. 

 

• Enpresa gehienek ez dute ordutegi-malgutasuna erabiltzen, sartzeko eta 

irteteko ordutegi malguari dagokionez izan ezik. Izan ere, enpresen % 75ek 

erabiltzen du sartzeko eta irteteko ordutegi malgua. Plantillaren zati batek baino 

ezin ditu erabili lanaldi konprimitua, lanaldi partziala eta udako lanaldi trinkoa, 

kontsultatutako enpresa gehienetan. 

 

• Ikuspegi positiboago batetik begiratuta, nabarmentzekoa da lanaldia gehiegi 

luzatzea galarazteko politikak erabiltzen dituztela enpresa gehienek, hala nola 

«argiak itzaltzeko» politika edota ohiko lanorduetatik kanpo bilerarik ez egitea. 

 

• Garrantzi handiagoko beste neurri batzuk, hala nola etxetik lan egiteko aukera, 

askoz ere gutxiagotan erabiltzen dira: hamar enpresatik zortzik ez dute lan-mota 

hori kontuan hartzen langile-profil batentzat ere. 

 

• Azkenean, lan-bizitza eta familia bateragarri egiteko neurriak ezartzeko zailtasunen 

harira, argi eta garbi nabarmentzen da antolamendu-ereduari lotutako faktorea, 

eta halako neurriek lan-antolamenduan izango luketen ondorioa. Horixe 

adierazi dute hamar enpresatik zazpik. 

Berdintasun-politiken garrantzia eta eragina: enpresa-arduradunen iritzia 

 

• Kontsultatutako arduradunen artean, kontzientziazio formal handia dago 

berdintasun-politiken harira: 

o Gehienek (% 60,2k) uste dute enpresentzat interesekoa dela, eta ehuneko 

hori % 75,2koa ere bada 50 langiletik gorako enpresetan. 

o Hamar arduradunetik zortzik (% 81ek) uste du enpresetan oraindik ere gaindu 

gabe dagoela berdintasunaren gaia. 

 

• Gehien-gehienek uste dute berdintasun-politikak eta sexuaren arabera 

orekatutako plantillak positiboak direla enpresentzat. Ildo beretik, positibotzat 

jotzen dute zuzendaritza-taldeetan emakumeek presentzia handia izatea. 

 

•  Are gehiago, politika eta neurri horiek errentagarritzat jotzen dituzte enpresa 

askok: 

o Enpresako arduradunen % 46,8ren ustez, halako neurriak finantzatzea 

onuragarria da:  

o % 31k dio etorkizunerako inbertsioa dela, eta % 16,8k ez dakarkiela kosturik 

enpresei. 

 

• Gehienen ustez, laneko eta etxeko bizitzak bateragarri egitea guztion kontua da. 

Horixe adierazi du inkestari erantzun dioten enpresa-arduradunen % 77,3k, enpresa-

profila edozein izanik ere.  

 

• Herri-erakundeek esparru horretan jokatu behar duten eginkizunaren inguruan 

eztabaida handiagoa dago: kontsultatutako enpresen % 43ren ustez, «esparru 

publikoak» gai horri heldu behar dio. Horren arrazoia izan daiteke ezjakintasun 

handia dagoela herri-erakundeen lanaren harira (horixe adierazi du enpresen 

% 43,3k). Dena dela, administrazioaren eginkizunak balorazio ona merezi du 

horren berri duten enpresen artean. 

Proiektuarekiko interes handia, Etorkizuna Eraikiz estrategiaren esparruan. 

 

• Azkenik, Etorkizuna Eraikiz estrategiaren berri plazaratzeko ere balio izan du 

enpresei kontsultatzeko prozesuak, berdintasuna sustatzeko eta enpresei laguntzeko 

alderdiari dagokionez. Azterketaren bigarren fasean azaleratu da proiektuak 

etorkizunean izango duen garapenaren inguruko informazioa jasotzeko interesa 

dutela hiru enpresatik bik. Interes-maila handia da aztertutako enpresa-profil 

guztietan, baina are nabarmenagoa 50 langiletik gorako enpresetan. 

 

Jaso nahi duzu proiektu honen garapenari buruzko informazioa? (% b) 

